
AGBÁRA GBỌDỌ̀ PÀRỌ̀ ỌWỌ́ OṢÙ KẸWÀ, ỌDÚN 2026 

À NKỌRIN AGBÁRA’ ỌLỌ́RUN 

1.​À nkọrin agbára’ Ọlọ́run, 

Tó nṣí òkè ní’dì, 

Tó nmú àwọn odò nlá ṣàn, 

Tó gb’áwọsánmọ̀ ró, 

À nkọrin ọgbọ́n Ọlọ́run, 

T’òrùn tó nràn lọ́sàn, 

Oṣùpá mọ́lẹ̀ l’áṣẹ Rẹ̀, 

Ìràwọ̀ bákan nà. 

 

2.​À nkọrin ṣe nlá Olúwa, 

Tó m’ónjẹ kún ayé, 

Ó dá’oun gbogbo pẹ̀l’ọ́rọ̀ Rẹ̀, 

Ó wípé wọn dára, 

Ìyanu Rẹ ti tóbi tó, 

Gbogbo ojú sì nri, 

Ní orí ilẹ̀ tí a nrìn, 

Àti l’áwọsánmọ̀. 

 

3.​Àwọn ‘odòdó àt’ewéko, 

N’fògo Ọlọ́run hàn, 

Ìkúkù àt’ìjì líle, 

Wọ́n nsọ t’agbára Rẹ̀, 

Gbogbo iṣẹ̀dá ọwọ́ Rẹ, 

Ṣì nrí ìtọ́jú Rẹ, 

Ibikíbi t’ówù kawà, 

Ọlọ́run npẹ̀lú wa. 



JẸ́K’ÍNÁ BÀ LÉ MI 

1.​Èlíjà lọ sókè Kármẹ́lì, 

Kó f’òg’Ọlọ́run hàn, 

Ní àkokò dánwò rẹ̀, 

Pẹ̀lú wòlí bálì, 

Èlíjà kan pẹpẹ kan, 

Gbogbo ojú sì ri, 

Jẹ́kí iná ọ̀run bàlé mi 

 

Jẹ́k’íná bà lé mi (lẹ́ẹ̀mejì) 

Iná Olúwa látọ̀run bàlé mi, 

Agbára Ẹ̀mí Mímọ́, 

Tó sọ̀kalẹ̀ ní Pẹ́ntíkọ́st 

Jẹ́kí iná ọ̀run bàlé mi. 

 

2.​Ọgọ́fa ọkàn tó gbàgbọ́, 

Lọ sí yàrá òkè, 

Láti rágbár’Ọ́lọ́run, 

Wọ́n gbàgbọ́ pé yóò sọ̀, 

F’ọ́jọ́ mẹ́wà wọ́n ndúró, 

Wọ́n ngbàdúrà kíkan, 

Jẹ́kí iná ọ̀run bàlé mi. 

 

3.​A nílò agbára ọ̀run, 

N’nú ọkàn wa lónì, 

Láti tọ́ wa nrìn àjò, 

Wa nínú ayé yì, 

Olúwa rán iná ọ̀run, 



Sọ́kàn ta rà padà, 

Jẹ́kí iná ọ̀run bàlé mi. 

 

Ọ̀RỌ̀ AGBÁRA 

1.​Níbo ni Olúwa Ọlọ́run Èlíjàh wà? Dìde, fi ara Rẹ hàn gẹ́gẹ́ bí 

Ọlọ́run nínú ayé mi lónìí, ní orúkọ Jésù. 

2.​Agbára òkùnkùn ìyówù, tó n kó àbọ̀dè bá ayànmọ́ mi, gbọ́ Ọ̀rọ̀ 

Olúwa, àrá iná Ọlọ́run yóò pa ọ́ run lónìí, ní orúkọ Jésù. 

3.​ Ìwọ agbára tí wọ́n yàn láti fi atẹ̀yìnwá mi dá ayànmọ́ mi lóró, 

Kinìún ẹ̀yà Júdà yóò pa ọ́ run lónìí, ní orúkọ Jésù. 

4.​ Ìwọ olùba àwọn ohunrere jẹ́ ilé bàbá mi, èmi kì íṣe èrò rẹ mọ́; 

nítorínà, gba ìdájọ́ Ọlọ́run Èlíjàh, kí o sì kú báyìí, ní orúkọ Jésù. 

5.​Ẹyẹ búburú tó nfò lòdì sí ayé mi ni a ó ta ọfà lù jábọ́ lónìí, ní orúkọ 

Jésù. 

6.​Nípa agbára tó mbẹ nínú ẹ̀jẹ̀ Jésù, mo dúró lòdì sí gbogbo agbára 

ìbíntín, ìjákúlẹ́ àti ìdárungún tí wọ́n yàn lòdì sí ayé mi; ṣègbé báyìí, 

ní orúkọ Jésù. 

7.​Gbogbo agbára tí wọ́n yàn lòdì sí ayé mi, dópin báyìí, ní orúkọ 

Jésù. 

 
ÀDÓ Ọ̀RỌ̀ NÁÀ 

Éfésù 3:20: Njẹ́ ẹnití ó lè ṣe lọ́pọ̀lọpọ̀ ju gbogbo èyítí à mbèrè tàbí tí a 

nrò lọ, gẹ́gẹ́ bí agbára tí nṣiṣẹ́ nínú wa. 

Jeremíàh 29:11 Nítorí èmi mọ̀ ìrò tí mo rò sí nyín, li Olúwa wí, àní ìrò 

àláfíà, kì sí íṣe fún íbi, láti fún nyin ní ìgbà ìkẹyìn àti ìrètí. 

Deuterónómì 8:18: Ṣùgbọ́n kí ìwọ kí ó rántí Olúwa Ọlọ́run rẹ, nítorípé 

Òn li Ó fún ọ lí agbára láti lí ọrọ̀, kí Òn kí Ó lè fi ìdí májẹ̀mú Rẹ tí O búra 

fún àwọn bàbá rẹ kalẹ̀, bí o ti rí lí òní yìí.  



Òwe 10:22: Ibùkún Olúwa ní ímú ni ílà, kì íṣì ífi làlá pẹ̀lú rẹ̀. 

3 Jòhánnù 1:2: Olùfẹ́, èmi n gbàdúrà pé nínú ohun gbogbo, kí ó lè ma 

dára fún ọ, kí o sì ma wà ní ìlera, àní bí ó ti dára fún ọkàn rẹ. 

 

Orin Dáfídì 1:1-3: Ibùkún ni fún ọkùnrin nà tí kò rìn ní ìmọ̀ àwọn ènìyàn 

búburú, tí kò dúró lí ọ̀nà àwọn ẹlẹ́ṣẹ̀, àti tí kò sì jókò ní ibùjókò àwọn 

ẹlẹ́gàn. Ṣùgbọ́n dídùn-inú rẹ̀ wá lì òfin Olúwa; àti nínú òfin rẹ̀ li ó nṣe 

àṣàrò lí ọ̀sán àti lí òru. Yóò sì dàbí igi tí a gbìn sí etí ipa òdò, tí nso èso rẹ̀ 

jáde lí àkokò rẹ̀; ewé rẹ̀ kì yóò sì rẹ̀; àti ohunkóhun tí ó ṣe ní yóò ma ṣe 

dédé. 

 

Òwe 3:9-10: Fi ohun-ìní rẹ bọ̀wọ̀ fún Olúwa, àti láti inú gbogbo àkọ́bí 

ìbísí-oko rẹ̀. Bẹ́nì akà rẹ yóò kún fún ọpọ̀lọpọ̀, àti àgbá rẹ yóò sì kún fún 

ọtí-wáínì tuntun. 

 

 

ÀDÚRÀ ÀDÁGBÀ 

ÌJẸ́WỌ́: ORIN DÁFÍDÌ 91 

1.​Ọlọ́run, dìde, kí O sì fàtu ohunkóhun tí O kò gbìn sí Orí Òkè Iná àti 

Iṣẹ́ Ìyanu, ní orúkọ Jésù. 

2.​Ọlọ́run, jẹ́ kí iná ìsọjí bà lé Orí Òkè Iná àti Iṣẹ́ Ìyanu, ní orúkọ Jésù. 

3.​Àwọn agbára tí inú wọn kò dùn nígbà tí wọ́n ri pé mò n tẹ̀síwájú, 

ìwọ àrá Ọlọ́run, pa wọ́n run báyìí, ní orúkọ Jésù. 

4.​Àwọn agbára òru, tí wọ́n nko àyídáyidà bá alàjá nípa sẹ̀ àlá, èmi kì 

íṣe ìjẹ yín; ẹ kú, ní orúkọ Jésù. 

5.​Àwọn agbára, tó n pín orúkọ mi kiri fún ìrẹ̀sílẹ̀, ẹ dípò mi nípa iná, 

ní orúkọ Jésù. 



6.​Àwọn agbára, tí wọ́n n jí ohunrere kúrò nínú ayànmọ́ mi, àkokò yín 

ti dópin, ẹ kú, ní orúkọ Jésù. 

7.​Àwọn agbára tí wọ́n ti fi ara wọn dá májẹ̀mú láti tako ìlọsíwájú mi, 

ẹ já ìdè yín, kí ẹ sì kú, ní orúkọ Jésù.  

    

 
 


